
Y Panel Defnyddwyr 
Mae adran 16 o Ddeddf Cyfathrebi
adau 2003 yn mynnu bod Ofcom yn 
sefydlu Panel Defnyddwyr.

Mae’r Panel yn annibynnol ar 
Ofcom ac yn gweithredu ar hyd 
braich oddi wrtho, a’i bwrpas yw 
cynghori Ofcom ynghylch buddiannau 
defnyddwyr yn y marchnadoedd y 
mae’n eu rheoleiddio. Aelodau’r 
Panel Defnyddwyr yw:
• Anna Bradley (Cadeirydd, 
penodwyd 10/01/08)
• Ruth Evans (Dirprwy Gadeirydd)
• Fiona Ballantyne
• Roger Darlington
• Simon Gibson OBE
• Graham Mather 
• Kevin McLaughlin
• Jeremy Mitchell 
• Kate O’Rourke 
• Bob Twitchin 
• Allan Williams 

Ymddiswyddodd Colette Bowe  
o’r Pwyllgor ar 31 Rhagfyr 2007. 

Er bod Ofcom yn rhoi cymorth 
gweithredol i’r Panel Defnyddwyr, 
mae’r Panel yn dal ei gyllideb ei hun 
ac yn pennu ei flaenoriaethau ei hun 
ar sail ei gylch gwaith statudol.

Mae Ofcom a’r Panel Defnyddwyr 
wedi cytuno ar Femorandwm Cyd-
ddealltwriaeth. Mae’r memorandwm 
hwn yn pennu’r egwyddorion y mae’r 
ddau gorff yn cytuno i’w mabwysiadu 
yn eu cysylltiadau a’u hymwneud â’i 
gilydd ac yn cadarnhau annibyniaeth 
y Panel ar Ofcom.

Yn ystod 2007/8 dylanwadodd  
y Panel Defnyddwyr ar ystod eang  
o waith polisi Ofcom ar faterion a 
oedd yn effeithio ar ddefnyddwyr neu 
ddinasyddion yn y marchnadoedd 
cyfathrebu. Yn ogystal â hynny, 
cyflawnodd y Panel gwaith ar faterion 

mwy cyffredinol sy’n ymwneud â 
chyfathrebu, gan ddefnyddio gwaith 
ymchwil i ymgysylltu â rhanddeiliaid 
eraill ynghylch newid i’r digidol, 
plant a’r rhyngrwyd ac ymchwil i 
ddefnyddwyr ym Mhrydain sy’n 
dechnolegol wybodus. Rhai cylchoedd 
gwaith allweddol oedd cyhoeddi 
adroddiad am y defnydd o fewn 
Ofcom o Becyn Cymorth y Panel  
ar Fuddiannau Defnyddwyr, a 
chydweithio â’r Comisiwn 
Ewropeaidd (CE) i sicrhau 
mabwysiadu fersiwn symlach o’r 
Pecyn Cymorth ym mhrosesau llunio 
polisi’r CE. Y brif flaenoriaeth arall 
i’r Panel oedd mynediad cenhedlaeth 
nesaf, sy’n faes lle y mae’r Panel wedi 
noddi ymchwil ar y cyd â’r Grŵp 
Rhanddeiliaid Band Eang a’r Adran 
Busnes, Menter a Diwygio Rheoleiddio 
ar werth economaidd a chymdeithasol 
band eang cenhedlaeth nesaf.

Cyhoeddodd y Panel Defnyddwyr 
ei Adroddiad Blynyddol ar gyfer 
2007/8 sy’n ymdrin â’i weithgareddau 
ym Mehefin 2008. Mae’r Adroddiad 
a mwy o wybodaeth am waith y 
Panel ar gael ar lein yn www.
ofcomconsumerpanel.org.uk.

Bwrdd Ymgynghori 
Sbectrwm Ofcom
Sefydlwyd Bwrdd Ymgynghori 
Sbectrwm Ofcom (OSAB) yn 2004 i 
ddarparu cyngor annibynnol i Ofcom 
am faterion sy’n ymwneud â rheoli 
sbectrwm yn strategol. Bydd OSAB 
yn cwrdd pump neu chwe gwaith y 
flwyddyn. Aelodau OSAB yw:
• Syr David Brown (Cadeirydd)
• Dr David Cleevely
• Yr Athro Leela Damodaran
• Yr Athro Barry Evans
• Debbie Gillatt

• Phillipa Marks
• Dr Robert Pepper 
(penodwyd 21/05/07)
• Yr Athro Simon Saunders 
(penodwyd 21/05/07)
• Andrew Sleigh
• Yr Athro Will Stewart
• Yr Athro Peter Swann 
(penodwyd 21/05/07)
• Dr Walter Tuttlebee
• Yr Athro Tommaso Valleti 
(penodwyd 21/05/07)
Ymddeolodd yr Athro Martin Cave, 
Stephen Lowe, yr Athro Mike Short, 
Stephen Temple CBE a Dr Gary 
Tonge o’r Pwyllgor ym Mai 2007. 

Rhai o’r gweithgareddau a 
gyflawnodd y Pwyllgor yn ystod  
y flwyddyn oedd:
• arwerthiannau sbectrwm a 
rhyddfrydoli;
• rhaglen Ymchwil a Datblygu 
Ofcom;
• mewnbwn i’r Adolygiad o’r 
Difidend Digidol;
• Cynhadledd Radio’r Byd;
• helpu Ofcom i drefnu ei gynllunio 
strategol mewn cysylltiad â sbectrwm;
• cadw golwg ar dechnolegau sy’n 
datblygu fel radio gwybyddol;
• ystyried effaith Cynllun Blynyddol 
Ofcom; 
• cynghori Ofcom ynghylch y 
Sbectrwm Difidend Digidol UHF.

Cyhoeddwyd Adroddiad Blynyddol 
OSAB, sy’n ymdrin â’i weithgareddau 
yn ystod ei bedwaredd flwyddyn ar 
21 Mai 2008 ac mae ar gael ar wefan 
OSAB yn www.osab.org.uk

Pwyllgorau Heblaw Rhai’r Bwrdd

Y Pwyllgor Ymgynghorol ar 
gyfer Pobl Hŷn a Phobl Anabl 
Mae adran 21(1) o Ddeddf 
Cyfathrebiadau 2003 yn mynnu bod 
Ofcom yn sefydlu Pwyllgor i gynghori 
Ofcom ynghylch materion yn y sector 
cyfathrebiadau sy’n effeithio’n benodol  
ar bobl hŷn a phobl anabl. Mae’r 
Pwyllgor yn cwrdd o leiaf bedair 
gwaith y flwyddyn ac yn ymgymryd 
â gwaith mewn is-grwpiau. Yn ystod 
y flwyddyn aelodau’r Pwyllgor oedd:

• Mike Whitlam CBE (Cadeirydd)
• Yr Athro Janet Askham 

(Dirprwy Gadeirydd)
• Simon Cramp
• Caroline Ellis
• Jonathan Kaye
• Dr Laura Muir 
• Robert Peckford 
• Suneel Shivdasani
• David Sindall 
• Ross Trotter
• John Welsman
• Nicholas Young 
Yn ei bedwaredd flwyddyn, mae’r 

Pwyllgor wedi parhau i gynghori 
Ofcom i sicrhau bod pobl hŷn a phobl 
anabl yn gallu chwarae rhan lawn a 
chyfartal yn y technolegau darlledu a 
thelathrebu cydgyfeiriol presennol a’r 
rhai sy’n datblygu, ar y llwyfannau 
cyfryngol newydd ac mewn cyfryngau 
darlledu traddodiadol a digidol. Mae 
wedi rhoi cyngor penodol i Ofcom yn 
ei ymgynghoriadau ar Fand Eang y 
Dyfodol, Teledu Cyfranogi, cynigion 
ar gyfer Cydreoleiddio Cyfle Cyfartal 
a Chynllun Blynyddol Ofcom ar gyfer 
2008/9 ac mae wedi dal i gynghori 
Ofcom ynghylch yr holl gyfrifoldebau 
eraill sydd ganddo, gan gynnwys 
Polisi Defnyddwyr Ofcom a’i raglenni 
Llythrennedd yn y Cyfryngau, a 
mewnbwn Ofcom i’r adolygiad o 
Gyfarwyddebau Fframwaith yr UE 
ar Gyfathrebu Electronig. Bydd y 
Pwyllgor Ymgynghori yn dal i fonitro 
effeithioldeb Cynllun Cydraddoldeb 
Anabledd Ofcom gan sicrhau, yn 
benodol, fod ystyriaethau ynghylch 

oed ac anabledd yn cael eu cynnwys 
yn holl benderfyniadau Ofcom ar 
bolisi a rheoleiddio.

Y Pwyllgorau  
Ymgynghorol i’r Gwledydd 
a’r Rhanbarthau 
Mae adran 20 o Ddeddf Cyfathrebi
adau 2003 yn mynnu bod Ofcom yn 
sefydlu Pwyllgorau Ymgynghorol ar 
gyfer gwahanol Gwledydd y Deyrnas 
Unedig. Swyddogaeth pob Pwyllgor 
yw darparu cyngor i Ofcom am 
fuddiannau a barn y bobl sy’n byw yn 
y rhan o’r DU y sefydlwyd y Pwyllgor 
ar ei chyfer am faterion sy’n ymwneud 
â chyfathrebu. Sefydlwyd Pwyllgorau 
ar gyfer Cymru, Rhanbarthau Lloegr, 
yr Alban a Gogledd Iwerddon ar 
ddechrau 2004.

Mae aelodaeth y Pwyllgorau fel a 
ganlyn:

Rhanbarthau Lloegr
• Suzy Brain England (Cadeirydd)
• Gita Conn OBE YH 
• Sue Farrington 
• John Hooper CBE 
• Derek Inman 
• Don Jayasuriya 
• Azam Mamujee 
• Jessica Mann 
• Anne Scorer 
• Alan Wright 

Yr Alban
• Thomas Prag (Cadeirydd)
• Laura Alexander 
(penodwyd 01/04/07)
• Andrew Anderson 
(penodwyd 01/04/07)
• Andrew Jones 
(penodwyd 01/03/08)
• Andrew Muir
• Julie Ramage
• Yr Athro Philip Schlesinger
• Mike Shaw (penodwyd 01/03/08)

Ymddeolodd Susan Neal, Selma 
Rahman a Martin Robertson o’r 
Pwyllgor yn Chwefror 2008.

Gogledd Iwerddon
• Yr Athro R. Wallace Ewart OBE 
(Cadeirydd)
• Paul Cavanagh 
(penodwyd 01/03/08)
• Jim Dougal (penodwyd 01/10/07)
• Isolde Goggin 
(penodwyd 01/10/07)
• Lesley Holmes 
(penodwyd 01/03/08)
• Maire Killoran 
(penodwyd 01/10/07)
• Libby Kinney (penodwyd 01/10/07)
• Billy McClean 
(penodwyd 01/10/07)
• Sally Montgomery 
(penodwyd 01/10/07)
• Dr Leslie Orr
• Ben Preston (penodwyd 01/03/08)

Ymddeolodd Sinead Boyle, Brian 
Collins, Carol Burrows, Michael 
McKernan, Jane Morrice, Una 
Murphy a’r Athro Gerard Parr o’r 
Pwyllgor ym Medi 2007. Ymddeolodd 
Dr David Elliott a Glyn Roberts o’r 
Pwyllgor yn Chwefror 2008. Nid yw 
Libby Kinney wedi mynychu unrhyw 
gyfarfod ers 10/12/2007 tra bod hi 
ar secondiad i Uned Ymddiriedolaeth 
y BBC yng Ngogledd Iwerddon.

Cymru
• Yr Athro Tony Davies (Cadeirydd)
• Julie Barton
• Charlie Bass
• Nick Bennett
• Ian Clarke
• John Davies
• Mark Elliott
• Glyn Mathias
• Gary Partridge

Mae’r ffioedd i aelodau Pwyllgorau 
heblaw rhai’r Bwrdd wedi’u cysylltu 
ag argymhellion y Corff Adolygu 
Cyflogau Uwch-swyddogion ar gyfer 
cyflogau’r Uwch Wasanaeth Sifil.  

Cyfrifoldebau’r Bwrdd
O dan delerau Deddf y Swyddfa 
Gyfathrebiadau 2002, mae’n  
ofynnol i’r Bwrdd baratoi Datganiad 
o Gyfrifon ar gyfer pob blwyddyn 
ariannol. Mae hyn yn cydymffurfio 
â’r Cyfarwyddyd ar Gyfrifon a 
roddwyd gan yr Ysgrifennydd 
Gwladol dros Fusnes, Menter  
a Diwygio Rheoleiddio a’r 
Ysgrifennydd Gwladol dros 
Ddiwylliant, y Cyfryngau a 
Chwaraeon. Mae’r Bwrdd yn  
gyfrifol hefyd am anfon copi o’r 
Datganiad o Gyfrifon at y Rheolwr 
ac Archwilydd Cyffredinol.

Paratoir y Datganiad o Gyfrifon 
hwn, i’r graddau y mae hynny’n 
gymwysadwy, yn unol â Deddf 
Cwmnïau 1985 a safonau cyfrifyddu’r 
Deyrnas Unedig. Paratoir y Datganiad 
o Gyfrifon ar sail croniadau a rhaid 
iddo roi darlun cywir a theg o gyflwr 
busnes Ofcom ar ddiwedd y flwyddyn 
ariannol ac o’i incwm a’i wariant, ei 
enillion a’i golledion cydnabyddedig 
a’r llifoedd arian ar gyfer y flwyddyn 
ariannol.

Mae’r Bwrdd yn cadarnhau ei fod 
wrth baratoi’r Datganiad o Gyfrifon 
wedi bodloni’r gofynion perthnasol 
ar gyfer cyfrifyddu a datgelu, wedi 
cymhwyso polisïau cyfrifyddu addas 
yn gyson, wedi rhoi barn a gwneud 
amcangyfrifon ar sail resymol, wedi 
dilyn safonau cyfrifyddu cymwysadwy 
ac wedi paratoi’r datganiad o gyfrifon 
ar sail busnes gweithredol.

Mae’r Bwrdd yn gyfrifol am sicrhau 
bod cofnodion priodol yn cael eu cadw 
sy’n datgelu i raddau sy’n rhesymol 
gywir ar unrhyw adeg beth yw 
sefyllfa ariannol Ofcom ac yn ei 
alluogi i sicrhau bod y Datganiad o 
Gyfrifon yn cydymffurfio â Deddf 
Cwmnïau 1985. Yn ogystal â hynny, 
mae’r Bwrdd yn gyfrifol am ddiogelu 
asedau Ofcom ac felly am gymryd 
camau rhesymol i atal a darganfod 
twyll a mathau eraill o afreoleidd-dra.

Cyfrifoldebau’r  
Prif Weithredwr
Penodir y Prif Weithredwr gan y 
Bwrdd sy’n dirprwyo iddo’r cyfrifoldeb 
dros reoli Ofcom o ddydd i ddydd. 
Mae’r Ysgrifennydd Gwladol dros 
Fusnes, Menter a Diwygio 
Rheoleiddio a’r Ysgrifennydd 
Gwladol dros Ddiwylliant, y 
Cyfryngau a Chwaraeon wedi 
dynodi’r Prif Weithredwr yn 
Swyddog Atebol Ofcom. Nid yw 
wedi’i benodi’n ffurfiol yn Swyddog 
Atebol yn ôl ystyr y Llywodraeth; er 
hynny, mae’r penodiad yn cynnwys 
dyletswyddau cyfrifoldeb o ran 
rheoleidd-dra, priodoldeb, gwerth 
am arian a rheolaeth ariannol dda  
a diogelu arian cyhoeddus.

Mae gan y Prif Weithredwr 
gyfrifoldebau penodol dros  
sicrhau cydymffurfiad â thelerau’r 
Memorandwm Ariannol a roddwyd 
gan yr Ysgrifenyddion Gwladol. 
Rhaid iddo sicrhau bod cofnodion 

cyfrifyddu priodol yn cael eu cadw  
a rhaid iddo lofnodi’r cyfrifon.

Fel Aelod o’r Bwrdd, rhaid i’r  
Prif Weithredwr sicrhau nad yw  
ei gyfrifoldebau o ran atebolrwydd 
yn gwrthdaro â’r rhai sydd ganddo 
fel Aelod o’r Bwrdd. Gall y Prif 
Weithredwr hefyd gael ei alw gan  
y Pwyllgor Cyfrifon Cyhoeddus a 
phwyllgorau Seneddol eraill i roi 
tystiolaeth ynghylch y modd y  
mae’n cyflawni ei ddyletswyddau.  

 

Datganiad o  
Gyfrifoldebau



61Adroddiad Blynyddol a Chyfrifon Ofcom 2007/8 Adran Ch: Datganiad o Gyfrifon  
a Llywodraethu Corfforaethol

Cwmpas y cyfrifoldeb
Fel Swyddog Atebol, mae gennyf 
gyfrifoldeb dros gynnal system 
ddibynadwy o reolaeth fewnol sy’n 
hyrwyddo’r gallu i gyflawni polisïau, 
nodau ac amcanion Ofcom, gan 
ddiogelu yr un pryd yr arian 
cyhoeddus ac asedau o eiddo Ofcom 
yr wyf yn bersonol atebol amdanynt, 
yn unol â’r cyfrifoldebau a osodwyd i 
mi ym maes Rheoli Arian Cyhoeddus 
ac ym Memorandwm Ariannol Ofcom 
a roddwyd i mi gan yr Ysgrifennydd 
Gwladol dros Fusnes, Menter a 
Diwygio Rheoleiddio a’r Ysgrifennydd 
Gwladol dros Ddiwylliant, y 
Cyfryngau a Chwaraeon.

Mae’n ofynnol imi hysbysu’r 
Bwrdd os byddai unrhyw weithred 
yn groes i ofynion priodoldeb neu 
reoleidd-dra neu’n mynd yn erbyn fy 
nghyfrifoldebau ehangach i sicrhau 
gwerth am arian.

Pwrpas y system  
rheolaeth fewnol
Amcan y system rheolaeth fewnol  
yw rheoli risg i raddau rhesymol yn 
hytrach na dileu pob risg o fethu â 
chyflawni polisïau, nodau ac amcanion. 
Oherwydd hynny, nid yw ond yn 
gallu cynnig sicrwydd rhesymol o 
effeithioldeb, ac nid sicrwydd llwyr. 
Mae system rheolaeth fewnol Ofcom 
yn seiliedig ar broses barhaus sydd 
â’r amcanion canlynol:
• adnabod a blaenoriaethu risgiau 
rhag cyflawni polisïau, nodau ac 
amcanion Ofcom;

• gwerthuso’r tebygolrwydd o 
wireddu’r risgiau hynny a’u heffaith 
os cânt eu gwireddu;
• rheoli’r risgiau hynny’n effeithlon, 
yn effeithiol ac yn ddarbodus; 
• integreiddio’r broses rheoli risg  
â phrosesau rheoli mwy cyffredinol 
Ofcom.

Mae’r system rheolaeth fewnol sy’n 
seiliedig ar yr amcanion uchod wedi 
bod ar waith yn Ofcom ar gyfer y 
flwyddyn a ddaeth i ben ar 31 Mawrth 
2008 a hyd at ddyddiad cymeradwyo’r 
Adroddiad Blynyddol a’r Cyfrifon ac 
mae’n gyson ag arweiniad y Trysorlys.

Y gallu i ddelio â risg
Mae Ofcom wedi datblygu strategaeth 
effeithiol i reoli risg sydd wedi’i seilio 
ar bedair egwyddor allweddol:

• perchnogaeth glir ar rolau a 
chyfrifoldebau;

• sefydlu systemau corfforaethol i 
adnabod, gwerthuso a rhoi gwybod 
am risgiau a’u heffaith bosibl; 

• sicrhau bod cydweithwyr yn 
meddu ar sgiliau priodol i adnabod 
ac asesu’r posibilrwydd y bydd 
risgiau’n codi wrth gyflawni cylch 
gwaith Ofcom; 

• creu diwylliant sy’n rhoi lle  
i fentro dan reolaeth dda os yw’n 
debygol y byddai hynny’n arwain at 
welliannau cynaliadwy wrth gyflenwi 
gwasanaethau.

Er hynny, mae Ofcom yn cydnabod 
y bydd y goddefiad i risgiau yn y corff 
yn amrywio yn ôl yr amgylchiadau. 
Mae Ofcom yn dal yn wrthwynebus 
iawn i risgiau mewn rhai meysydd yn 
ei weithgareddau craidd ond bydd  

yn goddef, neu hyd yn oed yn cymell, 
mwy o fentro mewn meysydd eraill 
sy’n ymwneud yn fwy â pholisi er 
mwyn sicrhau newidiadau llesol i 
ddinasyddion a defnyddwyr. Wrth 
gwrs, nid yw’r parodrwydd hwn i 
dderbyn lefel risg uwch yn dileu’r 
angen i werthuso risgiau o’r fath  
yn drwyadl cyn ymgymryd â 
gweithgareddau o’r fath, nac yn 
dileu’r angen i gymryd camau 
priodol i reoli risg yn effeithiol  
o fewn y goddefiadau sydd wedi’u 
mabwysiadu.

Oherwydd hynny, mae Ofcom 
wedi datblygu prosesau priodol er 
mwyn adnabod, gwerthuso a rheoli 
risg yn systematig ac mae wedi’u 
gwella ymhellach yn 2007/8.

Y fframwaith risg a rheoli
Rôl y Pwyllgor Gweithredol
Dan drefniadau rheoli risg Ofcom, 
mae rhan allweddol i’r Pwyllgor 
Gweithredol o ran rheoli proffil risg 
Ofcom ac ystyried y prif risgiau a 
allai fod yn rhwystr rhag cyflawni  
ei bolisïau, ei nodau a’i amcanion. 
Cyfarfu’r Pwyllgor yn wythnosol yn 
ystod y rhan fwyaf o 2007/8 a hwn 
yw’r pwyllgor rheoli mewnol uchaf 
yn Ofcom. Er mwyn adlewyrchu’r 
trefniadau rheoli sy’n datblygu yn 
Ofcom, dechreuodd y Pwyllgor 
gyfarfod yn fisol o Chwefror 2008 
ymlaen ac mae Bwrdd Gweithred
iadau, sydd wedi’i gyfansoddi o’r 
newydd, yn cwrdd bob pythefnos, 
gan ymgymryd â mwy o’r prosesau 
penderfynu.

Datganiad am  
Reolaeth Fewnol

Datganiad am Reolaeth Fewnol

Mae holl aelodau’r Pwyllgor 
Gweithredol wedi ymrwymo i 
ymgymryd ag adolygiadau rheolaidd 
o’r prif feysydd risg y maent yn gyfrifol 
amdanynt ac i weithio gyda’u timau i 
sicrhau bod holl gydweithwyr Ofcom 
yn gallu adnabod a thynnu sylw at 
risgiau sy’n gysylltiedig â’u meysydd 
gweithgarwch a chymryd camau 
priodol i reoli risgiau sydd wedi’u 
hadnabod. 

Amcan y broses adnabod hon  
yw pennu blaenoriaeth y risgiau ym 
meysydd polisi a gweithrediadau a 
allai effeithio ar allu Ofcom i gyflawni’r 
amcanion yn ei Gynllun Blynyddol. 
Mae’r Pwyllgor Gweithredol yn 
adolygu’r camau gweithredu i ymateb 
i risgiau blaenoriaethol bob mis ac,  
o bryd i’w gilydd, adolygir y rhestr o 
risgiau blaenoriaethol er mwyn asesu’r 
graddau y mae’n dal yn berthnasol a 
chaiff risgiau eu hychwanegu neu eu 
tynnu oddi arni fel y bo’n briodol.

Yn ogystal â hynny, mae cofrestrau 
risg unigol wedi’u cadw, ar ffurf 
briodol, ar gyfer pob maes swyddog
aethol yn y corff. Mae Aelodau’r 
Pwyllgor Gweithredol yn gyfrifol am 
reoli’r risgiau yn eu meysydd. Rhaid 
iddynt wneud hynny mewn modd 
sy’n unol â’r goddefiad cyffredinol  
i risg yn Ofcom.

Fel rhan o’r broses gynllunio 
flynyddol a gwblhawyd mewn 
cysylltiad â 2008/9, dynodwyd  
sgôr risg i’r holl brosiectau er mwyn 
helpu i flaenoriaethu gwaith Ofcom 
ar gyfer y dyfodol. Mae’n ofynnol i 
bob rheolwr prosiect bennu risgiau 
sy’n gysylltiedig â’i brosiect a rhoi 
mesurau ar waith i reoli risgiau y 
mae wedi’u pennu, a cheir adran 
mewn papurau penderfynu sydd â’r 
amcan o ddangos risgiau allweddol 

a’r dulliau o’u rheoli i lunwyr 
penderfyniadau.

Mae’r Gyfarwyddiaeth  
Gynllunio a Datblygu yn gyfrifol  
am gydgysylltu’r broses gyffredinol 
ar gyfer adnabod ac asesu risgiau  
ac mae’n cydweithio â’r Pwyllgor 
Gweithredol a’r timau prosiect ar 
adnabod a rheoli risgiau.

Cynhelir adolygiad blynyddol o 
broffil risgiau blaenoriaethol Ofcom 
ar ôl y cylch cynllunio busnes.

Adroddiadau ac adolygiadau 
rheoli risg
Rhai o’r camau sydd wedi’u pennu, 
eu gweithredu a’u cynnwys ym 
mhrosesau Ofcom yw:
• adroddiad wythnosol gan y 
Cyfarwyddwr Cyfathrebu a 
Chyfarwyddwr Swyddfa’r Prif 
Weithredwr am y pryderon cyfredol 
o ran cysylltiadau â rhanddeiliaid;
• adroddiad Gwybodaeth Reoli 
misol a ddosbarthir i holl aelodau’r 
Pwyllgor Gweithredol sy’n cynnwys:
–	 cofrestr o risgiau blaenoriaethol 

wedi’i diweddaru gan berchnogion 
risgiau yn y Pwyllgor Gweithredol. 
Mae’r Pwyllgor Gweithredol yn  
ei hadolygu bob mis er mwyn ei 
helpu i fonitro risgiau ar lefel 
gorfforaethol; 

–	 adroddiadau ar sail eithriadau am 
brosiectau eraill sydd â statws risg 
canolig neu uchel ym mhob rhan 
o’r corff, risgiau o ran ymgyfreithio, 
a risgiau ariannol a risgiau 
gweithredol eraill.

• adolygiad ym mhob un o 
gyfarfodydd y Pwyllgor Archwilio  
o risgiau ymgyfreithio a risgiau i 
ddiogelwch Ofcom. Bydd y Pwyllgor 
yn adolygu datganiadau ariannol 
Ofcom bob blwyddyn ac mae 
aelodau’r pwyllgor yn cael copi  

o becyn gwybodaeth reoli misol 
Ofcom yn rheolaidd; 
• adolygiad risg blynyddol i 
ddadansoddi’r broses adnabod  
a monitro risgiau i weld a yw’n 
ddigonol, ar sail Fframwaith Asesu’r 
Llywodraeth ar gyfer Rheoli Risg;
• adolygiad a thrafodaeth flynyddol 
ar reolaethau mewnol rhwng y Bwrdd 
a Chadeirydd y Pwyllgor Archwilio; 
• cynnal asesiadau o effaith (yn unol 
â gofynion Deddf Cyfathrebiadau 
2003) er mwyn adnabod, ymysg 
pethau eraill, y risgiau sy’n gysylltiedig 
â pholisïau arfaethedig sydd i’w 
cyflwyno gan Ofcom.

Mae Ofcom wedi cymryd  
camau yn ystod 2007/8 i sicrhau 
mwy o ddiogelwch wrth drafod 
gwybodaeth bersonol a sensitif. 
Cymerir camau pellach i sicrhau 
diogelwch gwybodaeth ar gyfer  
y dyfodol yn ystod 2008/9.

Dull integredig o reoli risg
Mae prosesau rheoli risg, a nodwyd 
mewn dogfen bolisi ar reoli risg sy’n 
cynnwys meini prawf ar gyfer asesu 
risg, wedi’u hintegreiddio â’r system 
rheoli prosiectau ar gyfer prosiectau 
polisi. Mae agweddau eraill ar y dull 
integredig wedi’u rhestru isod: 
• hyrwyddir gallu cydweithwyr i 
ddelio â risg drwy gyfarfodydd briffio 
wyneb yn wyneb ar reoli risg ar gyfer 
timau rheoli mewn grwpiau polisi a 
thrwy’r sylw parhaus gan fyrddau 
adolygu’r rheolwyr i’r hyn a allai atal 
allbynnau arfaethedig neu ganlyniadau 
ym meysydd polisi a gweithrediadau;
• yn ystod 2007/8 ehangwyd cwmpas 
rôl y grwpiau llywio i gynnwys 
cyfrifoldeb, os yw hynny’n briodol, 
dros ystyried yr ymagwedd at risg 
sy’n berthnasol i brosiectau sydd o 

fewn eu cylch gwaith ac adolygu 
camau i reoli risg yn fwy manwl;
• cymhwyso polisi a gweithdrefnau 
rheoli’r Trysorlys ar y cyd â’r polisi 
rheoli risg; 
• rheolaethau priodol ar y pwerau  
y mae’r Bwrdd wedi’u dirprwyo i 
gydweithwyr i gytuno ar benderfyn
iadau polisi ac i neilltuo cyllid;
• cynllun archwilio mewnol a 
gytunir bob blwyddyn rhwng y 
Pwyllgor Archwilio a’r archwilwyr 
mewnol ynghyd ag adolygiadau 
rheolaidd gan yr archwilwyr mewnol 
o briodoldeb system rheolaethau 
mewnol Ofcom gydag argymhellion 
ar gyfer eu gwella;
• parhau â pholisi ‘chwythu’r chwiban’ 
a ‘datgelu dan amddiffyniad’ i alluogi 
cydweithwyr Ofcom i roi gwybod am 
bryderon i aelod annibynnol o’r 
Pwyllgor Gweithredol;
• cynnal polisi diogelwch sy’n delio  
â phob agwedd ar ddiogelwch gan 
gynnwys personau, dogfennau a 
systemau gwybodaeth;
• Polisi Iechyd a Diogelwch sy’n 
cynnwys arferion gofynnol ar gyfer 
asesu a rheoli risg.

Adolygu effeithioldeb
Fel Swyddog Atebol, mae gennyf 
gyfrifoldeb dros adolygu effeithioldeb 
y system rheolaeth fewnol. Byddaf  
yn adolygu effeithioldeb y system 
rheolaeth fewnol gan ystyried 
sylwadau gan y rheolwyr gweithredol 
yn Ofcom sy’n gyfrifol am ddatblygu 
a chynnal y fframwaith rheolaeth 
fewnol, gwaith yr archwilwyr mewnol 
a sylwadau gan archwilwyr allanol 
yn eu llythyr rheoli ac mewn 
adroddiadau eraill.

Cymhwyswyd y broses wrth 
gynnal ac adolygu effeithioldeb y 
system rheolaeth fewnol fel a ganlyn:

Y Bwrdd
Mae cyfrifoldeb cyffredinol gan  
y Bwrdd dros fonitro effeithioldeb 
system rheolaeth fewnol Ofcom ac 
mae’n cael adroddiadau rheolaidd 
gan y Pwyllgor Archwilio.

Y Pwyllgor Archwilio
Mae’r Pwyllgor Archwilio yn chwarae 
rhan bwysig wrth reoli risg o fewn 
Ofcom. Mae wedi’i gyfansoddi’n unol 
ag arweiniad y Trysorlys, gydag 
Aelodau Anweithredol o Fwrdd 
Ofcom yn aelodau o’r pwyllgor  
ac Aelod Anweithredol annibynnol  
yn Gadeirydd a chanddo fynediad 
uniongyrchol at Gadeirydd Ofcom. 
Mae’r Pwyllgor Archwilio yn adolygu 
effeithioldeb y broses rheoli risg. Bu 
gwrdd pedwar gwaith yn ystod y 
flwyddyn.

Nid wyf yn aelod o’r Pwyllgor  
ond byddaf yn bresennol yn y rhan 
fwyaf o’i gyfarfodydd, fel y bydd ein 
harchwilwyr mewnol a’n harchwilwyr 
allanol, sef y Swyddfa Archwilio 
Genedlaethol. Mae cylch gwaith y 
Pwyllgor yn cynnwys hawl i gael 
mynediad at y Cadeirydd i’r archwilwyr 
mewnol a’r archwilwyr allanol.

Archwilio Mewnol
Gosodwyd y swyddogaeth archwilio 
mewnol yn allanol i KPMG ym mis 
Tachwedd 2003 a’i chynnig eto ar 
dendr a’i ddyfarnu i KPMG yn 2006. 
Mae’n cyflawni ei waith yn unol â’r 
cynllun Archwilio Mewnol sydd 
wedi’i gymeradwyo gan y Pwyllgor 
Archwilio ac sydd â’r amcan o 
ganiatáu i’r archwilwyr mewnol 
wneud datganiad am ddigonoldeb  
ac effeithioldeb prosesau Ofcom ar 
gyfer rheoli risg, llywodraethu a 
rheolaeth ar gyfer y flwyddyn.

Mae’r Pwyllgor Archwilio yn  

cael adroddiadau rheolaidd gan 
yr archwilwyr mewnol. Yn yr 
adroddiadau hyn nodwyd nifer 
o gyfleoedd i wella rheolaethau a 
gweithdrefnau, y mae’r rheolwyr 
wedi ymateb iddynt yn gadarnhaol, 
a daethant i’r casgliad, yn y flwyddyn 
sydd dan sylw, ar sail y gwaith a 
wnaed, fod Ofcom yn meddu ar 
system foddhaol ar gyfer rheoli  
risg, llywodraethu a rheolaeth.

Adolygiad risg blynyddol
Rhoddwyd sylw yn ystod y flwyddyn 
i nifer o argymhellion a gododd o’r 
adolygiad risg a gwblhawyd yn hanner 
cyntaf 2007/8, gan wella proffil risg 
Ofcom a’i brosesau. Ymhlith y 
gwelliannau hyn yr oedd: 
• rôl newydd i grwpiau llywio: eu 
cylch gwaith i gynnwys, fel y bo’n 
briodol, cytuno ar ddull o ddelio â 
risg gyda thimau prosiect;
• integreiddio’r broses ailystyried 
risg fel rhan o’r cynllunio strategol  
ar gyfer 2008/9 gan y Bwrdd ar ei 
ddiwrnod cwrdd i ffwrdd yn 2007;
• rhagweld ac ymateb yn well i 
risgiau sy’n datblygu, drwy ddeall 
rhanddeiliaid yn well, yn enwedig 
mewn cysylltiad â modelau busnes 
newydd;
• dull adolygu mewnol mwy  
cadarn a herio gweithgareddau 
polisi-gweithredu-cyflawni 
cysylltiedig pwysig; 
• mwy o gynllunio senarios er mwyn 
ystyried risgiau posibl i ganlyniadau 
polisi ac ymatebion dichonol. 

Dulliau sicrwydd eraill
Parhawyd â nifer o brosesau 
rheolaeth ariannol. Mae’r Adran 
Gyllid yn cyflwyno cyfrifon rheoli 
misol a gaiff eu hadolygu gan 
ddeiliaid cyllidebau, y Pwyllgor 

Gweithredol a’r Bwrdd bob mis er 
mwyn canfod unrhyw wyro oddi 
wrth y gyllideb wreiddiol.

Mae Ofcom yn ailbennu ei ragolwg 
o wariant ac allbynnau (dogfennau 
ymgynghori a datganiadau polisi 
arfaethedig yn bennaf ) bob chwarter 
er mwyn darparu ar gyfer newidiadau 
yn y gwaith sy’n ofynnol i gyflawni ei 
amcanion strategol a sicrhau ei fod 
yn gweithredu o fewn terfynau’r 
targedau ariannol yn y Cynllun 
Blynyddol. Paratoir y Cynllun 
Blynyddol ar ôl ymgynghori â 
rhanddeiliaid a gwaith mewnol 
trylwyr sy’n cynnwys rheolwyr 
prosiect, y Pwyllgor Gweithredol  
a chymeradwyaeth derfynol gan  
y Bwrdd. 

Cymeradwyir prosiectau gwariant 
cyfalaf fesul un drwy gyflwyno 
cyfiawnhad busnes, asesiad risg a 
rhagolwg llif arian gostyngol i’r Bwrdd 
Gweithrediadau, ac, os ydynt dros 
drothwyon gwariant penodol, i’r 
Pwyllgor Gweithredol a’r Bwrdd.

Yn ystod 2007/8 parhaodd Ofcom 
â’i raglen gynhwysfawr ar gyfer 
adnewyddu systemau gwybodaeth 
gan gynnwys orffen datblygiad y 
system newydd ar gyfer trwyddedu 
sbectrwm fydd yn cynnwys 
cysylltiadau sefydlog; cafodd hyn  
ei weithredu ym mis Ebrill 2008. 
Cafwyd adolygiad mewnol o’r rhaglen 
adnewyddu yn ystod y flwyddyn a 
arweiniodd at ailgynllunio tasgau  
a phennu strwythur llywodraethu 
newydd. Mae’r risgiau a nodwyd 
wedi’u monitro’n ofalus ar lefel y 
rheolwyr prosiect, y Bwrdd 
Gweithrediadau a’r Bwrdd a 
chymerwyd camau priodol i ddelio  
â risgiau a phroblemau o ran cost, 
amser ac ymarferoldeb.

Bydd aelodau’r Pwyllgor 
Gweithredol yn rhoi datganiad 
sicrwydd blynyddol wedi’i lofnodi i’r 
Swyddog Atebol mewn cysylltiad â’u 
harfer ar reolaethau mewnol ar gyfer 
y meysydd risg sylweddol y maent yn 
gyfrifol amdanynt.

Mae’r Bwrdd a’r Pwyllgor 
Archwilio wedi fy hysbysu am y 
goblygiadau sy’n codi o’m hadolygiad 
o effeithioldeb y system rheolaeth 
fewnol ac mae cynllun i ddelio â 
gwendidau a sicrhau gwelliant 
parhaus yn y system wedi’i roi ar 
waith. Rwyf yn credu bod prosesau 
boddhaol ar waith ar gyfer adnabod, 
gwerthuso a rheoli’r risgiau sylweddol 
y mae Ofcom yn eu hwynebu.  

Ed Richards
Prif Weithredwr
17 Mehefin 2008 

Wrth baratoi’r 
Adroddiad Tâl a 
phennu ei bolisi, 
mae’r Bwrdd 
wedi ystyried 
darpariaethau’r Côd 
Cyfun ac mae’n eu 
mabwysiadu lle y 
mae hynny’n briodol 
ac yn berthnasol.
Nid yw’n ofynnol i 

Ofcom gydymffurfio 
â Rheoliadau 
Adroddiad Tâl 
Cyfarwyddwyr 
2002 ond mae 
wedi paratoi’r 
adroddiad hwn gan 
gydymffurfio â hwy 
i’r graddau y mae 
hynny’n briodol ac  
yn ymarferol.

Cyfansoddiad y Pwyllgor Tâl
Dangosir cyfansoddiad y Pwyllgor 
Tâl ar dudalen 57.

Cynghorwyr
Mae’r Pwyllgor Tâl yn cymryd 
cyngor a/neu’n cael gwasanaethau 
gan yr endidau allanol a ganlyn:
• Towers Perrin, ar dâl 
gweithredwyr; 
• Allen & Overy LLP, ar gontractau 
cyflogaeth a materion cyfreithiol 
cysylltiedig.

Mae Towers Perrin hefyd yn 
darparu cyngor a gwasanaethau i 
Ofcom mewn cysylltiad â phensiynau, 
ymddiriedolwyr pensiwn a chymorth 
gweinyddol a materion sefydliadol 
eraill.

Mae’r Pwyllgor yn cymryd cyngor 
hefyd gan Gyfarwyddwr Adnoddau 
Dynol Ofcom. Fel arfer bydd y 
Pwyllgor Tâl yn gwahodd y Prif 
Weithredwr i fod yn bresennol  
yn ei gyfarfodydd. Ni fydd unrhyw 
unigolyn yn bresennol ar gyfer unrhyw 
drafodaeth am ei dâl ei hun.

Polisi cyffredinol
Wrth bennu polisi tâl Ofcom, mae’r 
Pwyllgor Tâl yn credu y dylai Ofcom 
gynnig tâl, o fewn y cyfyngiadau sydd 
mewn corfforaeth gyhoeddus, a fydd 
yn denu ac yn cadw’r rheolwyr o 
safon uchel sy’n angenrheidiol i 
alluogi Ofcom i gyflawni ei gylch 
gwaith a’i gyfrifoldebau statudol. Ni 
ddisgwylir newid yn y cyfeiriad polisi 
cyffredinol yn y flwyddyn i ddod.

Elfennau tâl
Prif elfennau tâl Aelodau 
Gweithredol yw:

Cyflog a buddion hyblyg
Pennir cyflog sylfaenol pob Aelod 
Gweithredol ac uwch reolwr drwy 
ystyried cyfrifoldebau, perfformiad  
a phrofiad pob cydweithiwr ynghyd  
â thueddiadau yn y farchnad. Yn 
ogystal â hynny, darperir lwfans 
buddion hyblyg i bob Aelod 
Gweithredol ac uwch reolwr.

Buddion o fath arall
Bydd pob Aelod Gweithredol ac 
uwch reolwr yn cael buddion safonol 
penodol sydd wedi’u nodi isod yn yr 
adran hon.

Bonws blynyddol
Mae pob Aelod Gweithredol ac  
uwch reolwr yn cymryd rhan mewn 
cynllun bonws a gaiff ei gyfrifo fel 
canran o’r cyflog ar sail perfformiad 
yr unigolyn hyd at uchafswm o 25 y 
cant o’r cyflog yn ôl perfformiad yr 
unigolyn dan sylw. Nid yw unrhyw 
ran o’r bonws yn bensiynadwy.

Mae taliadau bonws sydd wedi’u 
cynnwys yn y rhestrau’n adlewyrchu’r 
swm sy’n daladwy ar gyfer y cyfnod 
adolygu perfformiad rhwng 1 Ebrill 
2007 a 31 Mawrth 2008. 

Trefniadau pensiwn
Rheolwyr gweithredol
Mae pob Aelod Gweithredol ac uwch 
reolwr (ac eithrio Dominic Morris a 
Chris Banatvala fel y nodir dros y 
tudalen) yn cael lwfans sydd wedi’i 
bennu fel canran o’r cyflog sylfaenol 

y gall yr unigolyn ei gymryd fel 
cyflog ychwanegol neu ei fuddsoddi 
mewn cynllun pensiwn o’i ddewis. 

Mae Dominic Morris yn gymwys i 
gymryd rhan yng Nghynllun Pensiwn 
Budd Diffiniedig Ofcom ar delerau 
tebyg fel yr oeddent yn gymwysadwy 
pan oedd wedi’i gyflogi o’r blaen gan 
yr ITC. Mae hyn yn rhoi buddion 
pensiwn sy’n gysylltiedig â chyflog ar 
sail budd diffiniedig, gyda chyfradd 
groniadau o 1 rhan o 60 o’r cyflog 
terfynol am bob blwyddyn o 
wasanaeth, yn amodol ar Derfyn 
Enillion Cynllun Ofcom os yw 
hynny’n briodol. Mae Dominic 
Morris yn cael buddion ychwanegol 
drwy’r Cynllun er mwyn cydnabod 
yr hyn a enillodd y tu hwnt i’r terfyn. 

Mae Chris Banatvala yn gymwys i 
gymryd rhan yng Nghynllun Pensiwn 
Budd Diffiniedig Ofcom ar delerau 
tebyg fel yr oeddent yn gymwysadwy 
pan oedd wedi’i gyflogi o’r blaen gan 

yr ITC. Mae hyn yn rhoi buddion 
pensiwn sy’n gysylltiedig â chyflog ar 
sail budd diffiniedig, gyda chyfradd 
groniadau o 1 rhan o 60 o’r cyflog 
terfynol am bob blwyddyn o 
wasanaeth, yn amodol ar Derfyn 
Enillion Cynllun Ofcom os yw 
hynny’n briodol. 

Aelodau Anweithredol
Fel y nodir isod yn y Nodiadau  
i’r tabl Tâl, talwyd ffioedd i David 
Currie gan Ofcom o 9 Ebrill 2007; 
rhwng 1 Ebrill a 9 Ebrill, fel rhan o’r 
trefniadau a oedd yn gymwys iddo ar 
y pryd, gwnaeth Ofcom gwrdd â swm 
bach o’r costau pensiwn uniongyrchol 
dros David Currie. Ni chafodd yr  
un Aelod Anweithredol arall fudd 
pensiwn gan Ofcom yn ystod y 
flwyddyn dan sylw.

Mae manylion tâl y Bwrdd, y Bwrdd 
Cynnwys a’r Pwyllgor Gweithredol, 
sydd wedi’u harchwilio gan y 

Swyddfa Archwilio Genedlaethol,  
ar dudalen 67. 

Arweiniad i’r rhestrau tâl
Mae’r rhestrau hyn yn cyfeirio at  
dâl yn ystod y flwyddyn ariannol. 
Mae’r rhestr yn adlewyrchu tâl am  
y rhan honno o’r flwyddyn pryd yr 
oedd unigolion un ai’n darparu 
gwasanaethau i’r Bwrdd, y  
Bwrdd Cynnwys neu’r Pwyllgor 
Gweithredol, neu’n Aelodau 
Gweithredol ohonynt. Os yw 
unigolion yn aelodau o fwy nag  
un Bwrdd/Pwyllgor (fel y nodir ar 
dudalennau 54 a 57) dim ond unwaith 
y mae eu henw’n ymddangos yn y 
rhestrau tâl. Mae’r pwyntiau wedi’u 
rhifo sydd wrth enwau unigolion yn 
cyfeirio at y pwyntiau wedi’u rhifo  
ar dudalennau 68 a 69.  

Tâl Bwrdd Ofcom 2007/8

				    £	 £	 £	 £	 £	 £

Millie Banerjee 	 Aelod Anweithredol	 (2,3,13)	 58,446			   672	 -	 57,774

Colette Bowe	 Aelod Anweithredol	 (2,5,13)	 10,320				    -	 10,320

David Currie	 Cadeirydd	 (1,2,13)	 206,134	 616		  728	 -	 204,790

Tim Gardam	 Aelod Anweithredol	 (2,4,13)	 10,320				    -	 10,320

Philip Graf 		 Dirprwy Gadeirydd	 (2, 13)	 103,874			   672	 -	 103,202

Ian Hargreaves 	 Aelod Gweithredol	 (7,16-19)	 247,896	 27,000	 12,000	 1,896	 27,000	 180,000

Stephanie Liston	 Aelod Anweithredol	 (2, 8,13)	 41,953			   672	 -	 41,281

Mike McTighe	 Aelod Anweithredol	 (2,4,13)	 24,417			   336	 -	 24,081

Sara Nathan	 Aelod Anweithredol	 (2,6,13)	 31,465			   504	 -	 30,961

Ed Richards	 Prif Weithredwr	 (16-19)	 417,581	 56,400	 19,953	 2,828	 56,400	 282,000

Philip Rutnam	 Aelod Gweithredol	 (16-19)	 260,753	 27,150	 15,000	 1,403	 36,200	 181,000

Cyfanswm				    1,413,159	 111,166	 46,953	 9,711	 119,600	 1,125,729

			   		H  awl	L wfans			 
				C    yfanswm	 pensiwn/	 buddion	 Buddion o
Enw	R ôl			  tâl	 lwfans	 hyblyg	 fath arall	 Bonws	C yflog

Tâl Bwrdd Cynnwys Ofcom 2007/8

			   £	 £	 £	 £	 £	 £

Richard Ayre	 Aelod o’r Bwrdd Cynnwys	 (9,12,13)	 26,248			   300	 -	 25,948

Chris Banatvala	 Cyfarwyddwr Safonau	 (16-19,21)	 174,968	 24,052	 16,250	 1,352	 23,000	 110,314

Sue Balsom	 Aelod o’r Bwrdd Cynnwys	 (9,13)	 21,690			   672	 -	 21,018

Pam Giddy	 Aelod o’r Bwrdd Cynnwys	 (9,13)	 21,690			   672	 -	 21,018

Anthony Lilley	 Aelod o’r Bwrdd Cynnwys	 (9,13)	 21,690			   672	 -	 21,018

Dr Paul Moore	 Aelod o’r Bwrdd Cynnwys	 (9-13)	 21,690			   672	 -	 21,018

Stewart Purvis	 Partner, Cynnwys a Safonau	 (16-19)	 60,271	 7,280	 4,000	 458	 -	 48,533

Adam Singer	 Dirprwy Gadeirydd	 (9-13)	 28,696			   672	 -	 28,024

Tim Suter	 Partner, Cynnwys a Safonau	 (10,16-19)	 149,671	 17,600	 14,290	 448	 -	 117,333

Joyce Taylor	 Aelod o’r Bwrdd Cynnwys	 (9-13)	 21,634			   616	 -	 21,018

Kath Worrall	 Aelod o’r Bwrdd Cynnwys	 (9-13)	 28,396			   372	 -	 28,024

Total			   576,644	 48,932	 34,540	 6,906	 23,000	 463,266

			   		H  awl	L wfans			 
				C    yfanswm	 pensiwn/	 buddion	 Buddion o
Enw	R ôl			  tâl	 lwfans	 hyblyg	 fath arall	 Bonws	C yflog

Tâl Pwyllgor Gweithredol Ofcom 2007/8

			   £	 £	 £	 £	 £	 £

Jill Ainscough	 Prif Swyddog Gweithredu	 (15-19)	 161,230	 16,738	 9,846	 919	 22,137	 111,590

Janet Campbell	 Cyfarwyddwr Adnoddau Dynol	(14,16-19)	 124,199	 10,170	 10,714	 1,517	 17,048	 84,750

Rona Chester 	 Cyfarwyddwr Cyllid	 (14,16-19)	 126,695	 14,957	 10,714	 1,310	 0	 99,714

Graham Howell	 Ysgrifennydd y Gorfforaeth	 (14,16-19)	 145,241	 15,954	 10,714	 1,517	 10,699 	 106,357

Peter Ingram	 Prif Swyddog Technoleg	 (14,16-19)	 166,546	 23,175	 17,857	 1,479	 8,160	 115,875

Stuart McIntosh	 Partner, Cystadlu	 (15-19)	 50,127	 6,144	 2,731	 290	 0	 40,962

Dominic Morris 	 Cyfarwyddwr Swyddfa’r 

	 Prif Weithredwr 	 (14,16-20)	 153,089	 19,520	 13,092	 1,310	 10,892	 108,275

Peter Phillips	 Partner, Strategaeth a 

	 Datblygiadau’r Farchnad	 (14,16-19)	 266,006	 27,090	 20,000	 2,196	 36,120	 180,600

Cyfanswm			   1,193,133	 133,748	 95,668	 10,538	 105,056	 848,123

			   		H  awl	L wfans			 
				C    yfanswm	 pensiwn/	 buddion	 Buddion o
Enw	R ôl			  tâl	 lwfans	 hyblyg	 fath arall	 Bonws	C yflog

1Yn Ebrill 2007 ymddeolodd y 
Cadeirydd o City University. 
O 9 Ebrill 2007 dechreuodd y 

Cadeirydd gael ffioedd gan Ofcom ar 
yr un sail â’r Aelodau Anweithredol 
eraill (gweler Nodyn 2 isod). Yn 
ogystal â hynny, gwnaeth Ofcom 
gwrdd â chostau pensiwn David 
Currie ar gyfer y cyfnod rhwng 1 
Ebrill a 9 Ebrill 2007. 

2Pennir y ffioedd i holl Aelodau 
Anweithredol Bwrdd Ofcom 
drwy gytundeb â’r Adran Busnes, 

Menter a Diwygio Rheoleiddio a’r 
Adran dros Ddiwylliant, y Cyfryngau 
a Chwaraeon ar gyfer hyd y penodiad. 
Mae’r ffioedd sydd wedi’u dangos yn 
rhai ar gyfer blwyddyn gyfan neu,  
os yw’n briodol, ran o’r flwyddyn  
os gwnaeth yr Aelod Anweithredol  
dan sylw ymuno â Bwrdd Ofcom neu 
ymddeol ohono yn ystod y cyfnod 
dan sylw. Mae’r ffioedd i’r Aelodau 
Anweithredol wedi’u cysylltu ag 
argymhellion y Corff Adolygu 
Cyflogau Uwch-swyddogion ar  
gyfer cyflogau’r uwch wasanaeth  
sifil ac, o ganlyniad i’r cysylltiad 
hwnnw, cynyddwyd ffioedd 0.66 y 
cant o 1 Ebrill 2007. Y ffi sylfaenol i 
Aelodau Anweithredol Bwrdd Ofcom 
(heblaw am y Cadeirydd, y Dirprwy 
Gadeirydd a Millie Banerjee) oedd 
£41,281 y flwyddyn o 1 Ebrill 2007. 
Telir ffi ychwanegol o £5,000 y 
flwyddyn i Aelodau Anweithredol  
y Bwrdd sy’n cadeirio Pwyllgorau’r 
Bwrdd.

3Rhoddwyd ffi sylfaenol uwch  
o £52,774 y flwyddyn mewn 
grym i Millie Banerjee o 1 Ebrill 

2007 i adlewyrchu’r ffaith ei bod hefyd 
yn aelod o’r Bwrdd Cynnwys. 

4Penodwyd Mike McTighe  
yn Aelod Anweithredol o 
Fwrdd Ofcom ar 1 Medi 2007. 

Penodwyd Tim Gardam yn Aelod 
Anweithredol o Fwrdd Ofcom ar  
1 Ionawr 2008.

5Penodwyd Colette Bowe yn 
Aelod Anweithredol o Fwrdd 
Ofcom ar 1 Ionawr 2008. Cyn 

y penodiad hwn, roedd Colette Bowe 
yn Gadeirydd y Panel Defnyddwyr. 
Mae’r tâl sydd wedi’i ddangos yn y 
tabl yn un ar gyfer y rhan o’r flwyddyn 
pryd yr oedd Colette Bowe yn Aelod 
o Fwrdd Ofcom yn unig.

6Ymddeolodd Sara Nathan o 
Fwrdd Ofcom ar 31 Rhagfyr 
2007. Mae’r tâl sydd wedi’i 

ddangos yn un ar gyfer y rhan o’r 
flwyddyn pryd yr oedd Sara Nathan 
yn Aelod o Fwrdd Ofcom. Mae 
cyfamodau rhwystrol yng nghytundeb 
Sara Nathan ag Ofcom sy’n ei hatal 
rhag derbyn rhai mathau o gyflogaeth 
â thâl neu rhag darparu rhai mathau 
o wasanaethau i drydydd parti am 
gyfnod o chwe mis wedi iddi ymddeol 
o Ofcom. Oherwydd hynny, parhaodd 
Ofcom i dalu ei ffioedd i Sara Nathan 
tan 31 Mawrth 2008 yn gydnab
yddiaeth am orfodi cyfamodau 
rhwystrol o’r fath. Cafodd Sara 
Nathan dâl (yn cynnwys ffioedd a 
buddion o fath arall) o £10,488 am  
y cyfnod hwn o dri mis.

7Mae Ian Hargreaves wedi’i 
gyflogi gan Ofcom ar sail ran 
amser. Mae ei dâl, fel y mae 

wedi’i ddangos, ar gyfer y cyfnod dan 
sylw yn cynrychioli’r union swm a 
dalwyd iddo, ac nid cyflog cyfwerth 
ag amser llawn. Ymddiswyddodd Ian 
Hargreaves o’r Bwrdd ar 31 Mai 2008.

8Ymddiswyddodd Stephanie 
Liston o Fwrdd Ofcom ar  
31 Mawrth 2008. 

9Pennir y ffioedd i Aelodau 
Anweithredol y Bwrdd Cynnwys 
gan Fwrdd Ofcom. Mae’r 

ffioedd sydd wedi’u dangos yn rhai am 
flwyddyn gyfan neu, os yw’n briodol, 
ran o’r flwyddyn os ymunodd yr 
Aelod o’r Bwrdd Cynnwys â’r Bwrdd 
Cynnwys neu ymddeol ohono yn 
ystod y flwyddyn. Yn yr un modd â’r 
ffioedd i Fwrdd Ofcom, mae ffioedd  
i Aelodau’r Bwrdd Cynnwys wedi’u 
cysylltu ag argymhellion y Corff 
Adolygu Cyflogau Uwch-swyddogion 
ar gyfer cyflogau’r uwch wasanaeth 
sifil ac, o ganlyniad i’r cysylltiad 
hwnnw, cynyddwyd ffioedd 0.66 y 
cant o 1 Ebrill 2007. Y ffi sylfaenol i 
Aelodau’r Bwrdd Cynnwys (heblaw 
am Adam Singer a Kath Worrall 
sy’n cael ffioedd uwch am eu rolau 
ychwanegol fel Dirprwy Gadeirydd  
a Chadeirydd y Pwyllgor Tegwch) 
oedd £21,018 y flwyddyn o 1 Ebrill 
2007. 

10Ymddiswyddodd  
Tim Suter fel Aelod 
Gweithredol o’r Bwrdd 

Cynnwys ar 30 Tachwedd 2007. 
Mae’r tâl sydd wedi’i ddangos yn  
un am y rhan o’r flwyddyn pryd yr 
oedd Tim Suter yn Aelod o’r Bwrdd 
Cynnwys. Yn ogystal â’r tâl sydd 
wedi’i ddangos, cafodd Tim Suter  
dâl (yn cynnwys cyflog, lwfans 
pensiwn a buddion hyblyg) o 
£35,983 am y cyfnod o ddau  
mis, sef y tâl a oedd yn ddyledus  
iddo yn ystod ei gyfnod rhybudd.

11Penodwyd Stewart Purvis 
yn Bartner, Cynnwys a 
Safonau ac yn Aelod 

Gweithredol o’r Bwrdd Cynnwys ar 
3 Rhagfyr 2007. Mae Stewart Purvis 
wedi’i gyflogi gan Ofcom ar sail ran 
amser. Mae ei dâl, fel y mae wedi’i 
ddangos, ar gyfer y cyfnod dan sylw 
yn cynrychioli’r union swm a dalwyd 
iddo, ac nid cyflog cyfwerth ag amser 
llawn.

12Yn ystod y cyfnod  
dan sylw, ymgymerodd 
Richard Ayre ag ym

chwiliad ar ran Ofcom i agweddau 
ar deledu lle ceir cyfranogi gan y 
gynulleidfa; roedd y gwaith hwn yn 
ychwanegol at ei ddyletswyddau fel 
Aelod o’r Bwrdd Cynnwys a chafodd 
daliad ychwanegol ar ben ei ffioedd 
fel Aelod o’r Bwrdd Cynnwys o 
£4,930 am roi ei wasanaethau i’r 
ymchwiliad.

13Nid yw Aelodau 
Anweithredol Bwrdd 
Ofcom ac Aelodau’r 

Bwrdd Cynnwys (ac eithrio Richard 
Ayre fel y nodwyd yn Nodyn 12) yn 
cael unrhyw dâl ychwanegol gan 
Ofcom ar ben eu ffioedd heblaw am 
yr hawl i gael rhai buddion safonol, 
sef pecyn digidol i’w ddefnyddio 

gartref ac ar gyfer busnes ac, i 
Aelodau Anweithredol o Fwrdd 
Ofcom yn unig, ddarpariaeth o 
gyfarpar TG ar gyfer gweithio 
gartref. Nid oedd holl Aelodau 
Anweithredol Bwrdd Ofcom neu 
Aelodau’r Bwrdd Cynnwys wedi arfer 
yr hawl hon yn y cyfnod dan sylw. 

14 Newidiwyd aelodaeth 
Pwyllgor Gweithredol 
Ofcom ar 18 Rhagfyr 

2007. O ganlyniad, ymddiswyddodd 
Janet Campbell, Rona Chester, 
Graham Howell, Peter Ingram  
a Dominic Morris o’r Pwyllgor  
ar 18 Rhagfyr 2007. Mae’r tabl tâl 
yn dangos pob un o’r cydweithwyr 
hynny a oedd yn aelodau yn ystod  
y flwyddyn. Yn achos y rheini a 
benodwyd i’r Pwyllgor Gweithredol, 
neu a ymddiswyddodd ohono, yn 
ystod y cyfnod dan sylw, dangosir y 
tâl a gawsant am gyfnod eu haelodaeth 
o’r Pwyllgor Gweithredol yn unig. 

15 Penodwyd Jill Ainscough 
yn Brif Swyddog 
Gweithredu ar 7 Awst 

2007; penodwyd Stuart McIntosh yn 
Bartner Cystadlu ar 28 Ionawr 2008.

16Mae’r tâl blynyddol i 
weithredwyr Ofcom 
(Aelodau Gweithredol o 

Fwrdd Ofcom, Aelodau Gweithredol 
o’r Bwrdd Cynnwys ac uwch reolwyr 
ar y Pwyllgor Gweithredol) yn 
cynnwys cyflog sylfaenol ynghyd â 
lwfans arian ar gyfer buddion hyblyg 
a chanran o’r cyflog sylfaenol a delir 
ar ffurf lwfans pensiwn (ac eithrio 
Dominic Morris a Chris Banatvala). 

17 Adolygir cyflog  
sylfaenol yr holl  
uwch weithredwyr  

bob blwyddyn ar 1 Gorffennaf.

18 Mae pob un o Aelodau 
Gweithredol Ofcom ar 
Fwrdd Ofcom neu uwch 

reolwr yn gallu cael budd o yswiriant 
bywyd, diogelwch incwm grŵp, pecyn 
digidol i’w ddefnyddio gartref ac ar 
gyfer busnes a’r gallu i gael archwiliad 
iechyd blynyddol. Nid yw gwerth y 
grŵp diogelwch incwm a’r archwili
adau iechyd blynyddol wedi’i ddatgelu 
yn y rhestrau tâl am nad yw Cyllid a 
Thollau EM yn eu trin fel enillion 
trethadwy.

19 Mae holl gydweithwyr 
Ofcom yn cymryd rhan 
mewn cynllun bonws, a 

delir ar sail perfformiad yr unigolyn. 
Cymeradwyir yr holl daliadau gan 
Bwyllgor Tâl Ofcom ac fe’u cyfrifir 
fel canran o’r cyflog sylfaenol yn 
amrywio o 0 i 25 y cant. Ar gyfer 
blwyddyn ariannol 2007/8, gwnaed 
y taliadau bonws ym mis Gorffennaf 
2008.

20 Mae Dominic Morris yn 
aelod o Gynllun Pensiwn 
Budd Diffiniedig Ofcom. 

Rhoddwyd datgeliad ar wahân mewn 
cysylltiad â’r cynllun hwn yn y tabl 
dros y tudalen. 

21Mae Chris Banatvala yn 
aelod o Gynllun Pensiwn 
Budd Diffiniedig Ofcom. 

Rhoddwyd datgeliad ar wahân 
mewn cysylltiad â’r cynllun hwn  
yn y tabl dros y tudalen.

Nodiadau i’r tablau

Datgeliad gweithredol ar gyfer 
pensiynau Budd Diffiniedig
Mae’r datgeliadau ar gyfer pensiynau 
budd diffiniedig i Dominic Morris a 
Chris Banatvala wedi’u dangos yn y 
tabl isod.

Mae’r croniadau pensiwn a’r 
gwerthoedd trosglwyddo ar gyfer 
Dominic Morris a Chris Banatvala 
yn adlewyrchu’r pensiwn ychwanegol 
sy’n codi oherwydd trosglwyddo 
eu buddion i mewn oddi wrth eu 
cyflogwr blaenorol.

Mae gwerth trosglwyddo’r 
croniadau pensiwn yn adlewyrchu 
amcangyfrif o’r gost i’r cynllun 
pensiwn am ddarparu’r buddion 
pensiwn a gronnwyd hyd yn hyn 
(wedi’u cyfrifo’n unol â Nodyn 
Canllaw Actiwaraidd GN11). 
Mae nifer o ffactorau’n effeithio 
ar y gwerth, gan gynnwys oed yr 
unigolyn, y cyflog pensiynadwy ac 
amodau’r farchnad fuddsoddiadau  
ar ddyddiad y cyfrifiad.

Cytundebau gwasanaeth
Nid oes gan yr un Aelod Gweithredol 
o Fwrdd Ofcom neu yr un o 
gydweithwyr Ofcom gytundeb 
gwasanaeth ac ynddo gyfnod 
rhybudd o fwy nag un flwyddyn. 
Mae’r Pwyllgor Tâl wedi ystyried 
y cyfnod rhybudd a’r trefniadau 
terfynu yng nghyd-destun y Côd 

Cyfun ac mae’n credu eu bod yn 
briodol.

Mae’r Aelodau Anweithredol 
wedi’u penodi am dymor penodedig 
i neilltuo amser penodedig i Ofcom 
o hyd at ddau ddiwrnod yr wythnos 
(heblaw am David Currie, Philip 
Graf a Millie Banerjee sydd ar hyn 
o bryd yn neilltuo hyd at bedwar, tri 
a dau ddiwrnod a hanner yn y drefn 
honno). 

Datgeliadau ar gyfer pensiynau 
Budd Diffiniedig
Iawndal am derfynu cynnar
Mae’r Pwyllgor Tâl yn penderfynu 
ar y trefniadau ar gyfer terfynu 
contract gwasanaeth yn gynnar 
yn achos Aelodau Gweithredol o 
Fwrdd Ofcom ac uwch reolwyr 
ac fe’u gwneir yn unol â chontract 
gwasanaeth y Cyfarwyddwr 
gweithredol neu uwch reolwr dan 
sylw. Mae pob contract gwasanaeth 
yn darparu ar gyfer taliad yn lle 
rhybudd os terfynir y contract yn 
gynnar fel y mae Ofcom yn gweld 
orau.

Nid oes gan Aelodau Anweithredol 
unrhyw hawl i gael iawndal os 
terfynir eu contract yn gynnar.

Mae cyfyngiadau ar yr holl 
Aelodau Anweithredol rhag gweithio 
i fusnes sy’n cael ei reoleiddio 
gan Ofcom am gyfnod o hyd at 

chwe mis cyn terfynu’r penodiad 
neu cyn iddo ddod i ben (cyfnod 
o waharddiad neu ‘absenoldeb 
garddio’) a chwe mis ar ôl ei derfynu 
(cyfamod amddiffynnol). Mae’r 
cyfyngiadau hyn yn adlewyrchu’r 
rheini sydd hefyd yn gymwys i 
Aelodau Gweithredol Bwrdd Ofcom 
a’u bwriad yw diogelu annibyniaeth 
Ofcom ac uniondeb proffesiynol pob 
un o’r Aelodau Anweithredol.

Cyfarwyddiaethau allanol
Ni chaiff unrhyw Aelod Gweithredol 
o Fwrdd Ofcom dderbyn penodiad 
anweithredol heb gael cymeradwy
aeth ymlaen llaw gan y Bwrdd er 
mwyn sicrhau na fydd hyn yn  
achosi gwrthdaro buddiannau.

Rhaid hysbysu Bwrdd Ofcom am 
yr holl benodiadau y mae Aelodau 
Anweithredol Bwrdd Ofcom yn eu 
derbyn er mwyn sicrhau na fydd 
unrhyw wrthdaro buddiannau’n 
codi; os credir bod gwrthdaro o’r 
fath yn codi, bydd yn ofynnol i’r 
Aelod Anweithredol ymddiswyddo 
o’r swydd dan sylw.  

Ar ran Ofcom,
Millie Banerjee
Cadeirydd y Pwyllgor Tâl
17 Mehefin 2008

Enw			 

		  £	 £	 £	 £	 £

Dominic Morris CBE (20)		  23,800	 2,900	 352,000	 298,000	 43,000

Chris Banatvala (21)		  10,900	 1,500	 85,000	 70,000	 10,000

Cynnydd yn 
y  gwerth 

trosglwyddo heb 
gyfraniadau’r 

aelod

	
Gwerth trosglwyddo’r 

pensiwn cronedig31 ar 
31 Mawrth 2007

	
Gwerth trosglwyddo’r 

pensiwn cronedig   
ar 31 Mawrth 2008

Cynnydd yn y  
pensiwn cronedig 

dros y flwyddyn

Pensiwn 
cronedig ar 31 
Mawrth 2008




